
ОЛАНПАС

Коми Республикаса нормативнӧй инӧда акт проектъяс ӧтувъя видлалӧмкӧд йитчӧм ӧткымын юалӧм йылысь 

Примитӧма Коми Республикаса 

Каналан Сӧветӧн 

          2014 вося лӧддза-номъя тӧлысь 11 лунӧ

1 статья 
1. Урчитны, мый Коми Республикаса  канму власьт органъясӧн Коми Республикаса нормативнӧй инӧда акт балаяс дасьтӧм йылысь да найӧс йӧзкостса видлалан помшуӧмъяс йылысь юӧр йӧзӧдан система бурмӧдӧм могысь нуӧдсьӧ йӧзкостса видлалӧм Коми Республикаса оланпас балаяс серти, Коми Республикаса Каналан Сӧветлӧн, Коми Республикаса Юралысьлӧн, Коми Республикаса Веськӧдлан котырлӧн, Коми Республикаса олӧмӧ пӧртысь власьт система органъясын нормативнӧй инӧда актъяс серти (водзӧ – лӧсялӧмӧн – Коми Республикаса канму власьт органъяс, Коми Республикаса нормативнӧй инӧда акт балаяс).
2. Йӧзкостса видлалӧмсӧ оз нуӧдны Коми Республикаса нормативнӧй инӧда татшӧм акт балаяс серти:

1) Коми Республикаса медицинскӧя быть страхуйтан мутас фондлӧн сьӧмкуд да сійӧс могмӧдан юалӧмъяс кузя;

2) Коми Республикаса сёрнитчӧмъяс кырымалӧм да киритӧм вынсьӧдӧм кузя;

3) кӧні эм канму гуся юӧр, оланпасӧн видзӧм мукӧд юӧр, йӧзӧдны позьтӧм юӧр;
4) кӧні артыштӧма сетны Коми Республикаса республиканскӧй сьӧмкудйысь сьӧмкудкостса трансфертъяс;
5) вот да ӧктасъяс йылысь, кутшӧмъясӧс индыны сетӧма Коми Республикалы;

6) сы кузя, мый Коми Республикаса нормативнӧй актъяссӧ  сетӧма лӧсьӧдны федеральнӧй оланпастэчас да Коми Республикаса оланпастэчас серти;

7) Коми Республикаса вына нормативнӧй инӧда актъясӧ пыртана  вежсьӧмъяс йылысь, сэтшӧм случайяс кындзи, кор Коми Республикаса   нормативнӧй инӧда ак проектӧн Коми Республикаса нормативнӧй инӧда акт проектӧн Коми Республикаса нормативнӧй инӧда актсӧ вӧзйӧма гижны выль редакцияын, а сідзжӧ сэк, кор Коми Республикаса нормативнӧй инӧда акт балаӧн ладмӧдӧны инӧд йитӧдъяс, кутшӧмъяс йитчӧны ас вылӧ уджалӧмкӧд да (либӧ) инвестиционнӧй уджкӧд.

3. Коми Республикаса Каналан Сӧвет вермӧ урчитны содтӧд случайяс, кор оз нуӧдны Коми Республикаса оланпас балаяс да Коми Республикаса Каналан Сӧветлӧн нормативнӧй инӧда актъяс серти йӧзкостса видлалӧмъяс.

4. Коми Республикаса Юралысьлӧн, Коми Республикаса Веськӧдлан котырлӧн эм содтӧд инӧд, кор йӧзкостса видлалӧмсӧ оз нуӧдны Коми Республикаса Юралысьлӧн, Коми Республикаса Веськӧдлан котырлӧн, Коми Республикаса олӧмӧ пӧртысь власьт системаын органъяслӧн нормативнӧй инӧда акт балаяс серти.
2 статья
1. Коми Республикаса нормативнӧй инӧда акт балаяс йӧзкостса видлалан юкӧнын Коми Республикаса Каналан Сӧветлӧн уджмогъяс:

1) примитны Коми Республикаса нормативнӧй инӧда акт балаяс йӧзкостса видлалан юкӧнын Коми Республикаса оланпасъяс да Коми Республикаса Каналан Сӧветса нормативнӧй инӧда актъяс; 

2) урчитны Коми Республикаса Оланподулын индӧм оланпастэчас кузя водзмӧстчан инӧд субъектъяссянь Коми Республикаса Каналан Сӧветӧ воӧм Коми Республикаса оланпас акт балаяс да Коми Республикаса Каналан Сӧветлӧн  (Коми Республикаса Юралысь, Коми Республикаса Веськӧдлан котыр кындзи) нормативнӧй инӧда  акт балаяс йылысь юӧр йӧзӧдан пӧрадок, Коми Республикаса Каналан Сӧветлӧн Уджаланартӧн урчитӧм пӧрадок серти найӧс пырттӧдз, а сідзжӧ найӧс йӧзкостса видлалан помшуӧмъяс йылысь юӧр йӧзӧдан пӧрадок;

3) видзӧдны, кыдзи кутчысьӧны Коми Республикаса оланпасъясӧ да збыльмӧдӧны найӧс Коми Республикаса нормативнӧй инӧда акт балаяс йӧзкостса видлалан юкӧнын;

4) олӧмӧ пӧртӧ мукӧд уджмог Россия Федерацияса оланпастэчас да Коми Республикаса оланпастэчас серти.

2.  Коми Республикаса нормативнӧй инӧда акт балаяс йӧзкостса видлалан юкӧнын Коми Республикаса Юралысьӧн уджмогъяс:

1) урчитны Коми Республикаса Юралысьлӧн нормативнӧй инӧда акт балаяс дасьтӧм да найӧс йӧзкостса видлалан помшуӧмъяс  йылысь юӧр йӧзӧдан пӧрадок; 

2) олӧмӧ пӧртӧ мукӧд уджмог Россия Федерацияса оланпастэчас да Коми Республикаса оланпастэчас серти.

3.  Коми Республикаса нормативнӧй инӧда акт балаяс йӧзкостса видлалан юкӧнын Коми Республикаса Веськӧдлан котырлӧн уджмогъяс:

1) урчитны Коми Республикаса нормативнӧй инӧда акт балаяс, тайӧ статьяса 2 юкӧнлӧн 1 пунктын индӧм кындзи, Коми Республикаса олӧмӧ пӧртысь власьт системаын органъясӧн дасьтӧм да найӧс йӧзкостса видлалан помшуӧмъяс йылысь юӧр йӧзӧдан пӧрадок;

2) олӧмӧ пӧртӧ мукӧд уджмог Россия Федерацияса оланпастэчас да Коми Республикаса оланпастэчас серти.

3 статья
1. Коми Республикаса нормативнӧй инӧда акт балаяс йӧзкостын видлалӧны тадзи: 

1) нуӧдӧны Коми Республикаса нормативнӧй инӧда акт балаяс йӧзкостса видлалӧм, мый йӧзӧдӧма “Ӧтуввез” юӧр да телекоммуникационнӧй везйын Коми Республикаса канму власьт органъяслӧн официальнӧй сайтын (водзӧ – официальнӧй сайт);

2) восьса кывзӧмъяс, мый нуӧдӧны “Коми Республикаын сьӧмкуд система да сьӧмкуд процесс йылысь” Коми Республикаса Оланпасӧн урчитӧм пӧрадок серти;

3) Коми Республикаса нормативнӧй инӧда акт балаяслӧн йӧзкостса экспертиза, мый нуӧдӧны Коми Республикаса Общественнӧй палата “Коми Республикаса Общественнӧй палата йылысь” Коми Республикаса Оланпасӧн урчитӧм пӧрадок серти;

4) Коми Республикаса нормативнӧй инӧда акт балаяс йӧзкостса видлалӧм, мый нуӧдсьӧ Коми Республикаса нормативнӧй инӧда акт балаяс лӧсьӧдмӧсӧ донъялӧм серти, мый йитчӧ предпринимательскӧй да (либӧ) инвестиционнӧй удж збыльмӧдӧмкӧд да урчитӧма Коми Республикаса оланпастэчасӧн; 

5) йӧзводзса консультацияяс, мый нуӧдӧны Коми Республикаса нормативнӧй инӧда актъяс серти, кутшӧмъяс йитчӧны предпринимательскӧй да (либӧ) инвестиционнӧй уджкӧд Коми Республикаса оланпастэчасӧн урчитӧм пӧрадок серти;

6) му йылысь оланпастэчас серти нуӧдан йӧзводзса сервитут индан юалӧмъяс кузя йӧзкостса видлалӧмъяс;

7) мукӧд формаын, мый урчитӧма федеральнӧй оланпастэчасӧн да Коми Республикаса оланпастэчасӧн.

2. Коми Республикаса Оланподулын индӧм оланпастэчас водзмӧстчӧм инӧд субъектъяссянь Коми Республикаса Каналан Сӧветӧ воӧм Коми Республикаса оланпас балаяс да Коми Республикаса Каналан Сӧветлысь (Коми Республикаса Юралысьлысь, Коми Республикаса Веськӧдлан котырлысь кындзи)  нормативнӧй инӧда акт балаяс йӧзкостса видлалӧмсӧ, Коми Республикаса Каналан Сӧветлӧн Уджаланартӧн урчитӧм пӧрадок серти найӧс пырттӧдз, нуӧдӧны Коми Республикаса Каналан Сӧветлӧн официальнӧй сайтын урчитӧм пӧрадок серти да кадколастӧ.

3. Коми Республикаса Юралысьлӧн нормативнӧй инӧда акт балаяс йӧзкостса видлалӧмыс нуӧдсьӧ Коми Республикаса Юралысьлӧн официальнӧй сайтын сыӧн урчитӧм пӧрадок серти да кадколастӧ. 

4. Коми Республикаса Веськӧдлан котырлӧн, Коми Республикаса олӧмӧ пӧртысь власьт системаын органъяслӧн нормативнӧй инӧда акт балаяс йӧзкостса видлалӧмыс нуӧдсьӧ Коми Республикаса Веськӧдлан котырлӧн, Коми Республикаса олӧмӧ пӧртысь власьт системаын органъяслӧн официальнӧй сайтъяс вылын Коми Республикаса Веськӧдлан котырӧн урчитӧм пӧрадок серти да кадколастӧ.

5. Коми Республикаса канму власьт органъяслӧн официальнӧй сайтъяс вылын пасйӧны:

1) Коми Республикаса нормативнӧй инӧда акт балалысь текст;

2) Коми Республикаса нормативнӧй инӧда акт балалысь сюрӧссӧ дженьыда гижӧмӧн, сійӧс примитӧмын коланлунсӧ подулалӧмӧн, тшӧтш мытшӧдъяс йылысь юӧр, мый решитӧм вылӧ веськӧдӧма инӧд серти выль веськӧдлӧм, йӧзкостса йитӧдъясын медшӧр участвуйтысьясӧс индӧмӧн, кодъяслысь ыштӧмсӧ петкӧдлӧма (сы лыдын предпринимательскӧй да инвестиционнӧй удж нуӧдан субъектъяслӧн инӧд да кывкутӧм юкӧнын), социально-экономическӧй, сьӧм боксянь прогноз да Коми Республикаса нормативнӧй инӧда акт примитӧмысь лоӧм мукӧд петкӧдлас йылысь юӧр, а сідзжӧ Коми Республикаса нормативнӧй инӧда акт примиттӧм дырйи лоӧмторъяс йылысь юӧр;

3) Коми Республикаса нормативнӧй инӧда акт бала йӧзкостса видлалан кадколаст йылысь юӧр;

4) вӧзйӧмъяс примитан кадколаст да найӧс сетанногъяс йылысь юӧр;

5) Коми Республикаса нормативнӧй инӧда акт бала йӧзкостса видлалан помшуӧмъяс йылысь юӧр;

6) Коми Республикаса нормативнӧй инӧда акт бала видлалан помшуӧмъяс йылысь юӧр.

6. Пасйӧдъяс да вӧзйӧмъяс, мый воисны электроннӧя да гижӧмӧн Коми Республикаса нормативнӧй инӧда акт бала йӧзкостса видлалан помшуӧмъяс серти, видлавсьӧны Коми Республикаса канму власьт органын Коми Республикаса Каналан Сӧветӧн, Коми Республикаса Юралысьӧн, Коми Республикаса Веськӧдлан котырӧн лӧсялӧмӧн урчитӧм пӧрадок серти да кадколастӧ.

Оз видлавсьыны пасйӧдъяс да вӧзйӧмъяс:

1) кӧні абу индӧма Коми Республикаса нормативнӧй инӧда акт бала йӧзкостса видлалӧмын участвуйтысьлӧн ов, ним, вич (бӧръяыс – эм кӧ);

2) мый оз позь лыддьыны;

3) экстремистскӧй туйвизя текстъяс;

4) кӧні эмӧсь ёрччана да лёк кывъяс;

5) кутшӧмъяс воисны  Коми Республикаса нормативнӧй инӧда акт бала йӧзкостса видлалан урчитӧм кадколаст кольӧм бӧрын.

 Коми Республикаса нормативнӧй инӧда акт бала дорӧ пасйӧдъяс да вӧзйӧмъяс видлалан помшуӧмъяс йылысь юӧрсӧ йӧзӧдӧны Коми Республикаса канму власьт  органъяслӧн лӧсялана официальнӧй сайтын Коми Республикаса Канму Сӧветӧн, Коми Республикаса Юралысьӧн, Коми Республикаса Веськӧдлан котырӧн лӧсялӧмӧн индӧм кадколастӧ.

4 статья
Тайӧ Оланпасыс вынсялӧ сійӧс официальнӧя йӧзӧдӧм бӧрын дас лун мыстаи.

Коми Республикаса Каналан Сӧветлы, Коми Республикаса Юралысьлы, Коми Республикаса Веськӧдлан котырлы примитны тайӧ Оланпас збыльмӧдӧмсӧ могмӧдан колана нормативнӧй инӧда актъяс.

Коми Республикаса Юралысьлысь 

могъяс недыр олӧмӧ пӧртысь



                       В.М. Гайзер 

Сыктывкар

2014 вося лӧддза-номъя тӧлысь 24 лун

81-РЗ №
Вуджӧдіс Кузнецова, 8857 пас

